
GOUVÈNÈ CUOMO ANONSE PREMYE SEMÈN SANSIBILIZASYON SOU ESPÈS ANVAYISAN 
 

Sansibilizasyon Piblik se Kle Pou Anpeche Espès Anvayisan Danjere yo Gaye 

Gouvènè Andrew M. Cuomo jodi a te mande tout Nouyòkè pou yo pran mezi pou pwoteje tè ak dlo kont 

espès anvayisan ki ka danjere pou sante moun, abita bèt, agrikilti ak touris atravè semèn sa yo chwazi 

pou premye fwa kò, Semèn Sansibilizasyon sou Espès Anvayisan. 

 

“Espès anvayisan ka reprezante yon pwoblèm serye nan kominote atravè Eta New York, ak posiblite pou 

yo koze dega nan abita bèt epi frennen kwasans sektè touris ak agrikòl nou yo,” te deklare Gouvènè 

Cuomo. “Semèn sa, n ap konsyantize moun sou plizyè fason moun ka ede nan mete pwoteksyon kont 

espès nwizib nan kominote yo. M ankouraje tout Nouyòkè fè pati pa yo epi aprann plis sou pwoteksyon 

anviwonman natirèl san parèy nou an.” 

 

Semèn Sansibilizasyon sou Espès Anvayisan se yon kanpay ki gen sipò 36 òganizasyon kap òganize 

aktivite atravè tout Eta New York. Pandan semèn nan, patisipan pral aprann idantifye, enspekte, swiv, 

rapòte oswa jere espès anvayisan epi ede retire espès anvayisan sou tè piblik, epitou ale jwenn espè sou 

pis yo oswa sou dlo pou wè espès anvayisan ak pwòp je pa yo epi patisipe nan prezantasyon pou yo ka 

konnen sa ki ka fèt pou ede konbat menas pèmanan sa yo. 

 

Se New York State Invasive Species Council (ISC), Invasive Species Advisory Committee (ISAC) ak 

Partnerships for Regional Invasive Species Management (PRISMS) kap kowòdone Semèn Sansibilizasyon 

sou Espès Anvayisan. Se nèf ajans ki reprezante sou ISC a, 25 òganizasyon ki reprezante sou ISAC a, iMap 

Invasives and Cornell Cooperative Extension kap òganize aktivite semèn nan. ISC a gen alatèt li 

depatman Pwoteksyon Anviwonman (DEC) ak Agrikilti ak Mache eta a. 

 

Komisyonè Martens pou Depatman Pwoteksyon Anviwonman Eta New York la te di konsa, “Gouvènè 

Cuomo rekonèt enpòtans batay kont espès anvayisan, kote li pran $30 milyon nan lajan eta a depi lane 

2011 pou mete nan prevansyon enfestasyon. Jesyon enfestasyon koute anpil lajan, keseswa pou retire 

pye bwa danjere agril frèn tiye, pou rekòlte chatèy dlo ki bouche pasaj dlo oswa pou jere vera erazyen 

anvayisan kap menase zòn natirèl ak agrikòl. Prevansyon se estrateji ki bay plis rannman san li pa koute 

twòp. Nan gwo pik sezon ete anplennè a – keseswa w ap fè kanpin, bato, lamach oswa pèch – tout 

moun ka ede anpeche espès anvayisan yo gaye.”  

Komisyonè Richard A. Ball pou Agrikilti ak Mache Eta New York te di konsa, “Espès anvayisan gen enpak 

manch long, depi sou kòt yo ak dlo Long Island ak Great Lakes yo rive nan tè agrikòl atravè eta a. 

Ansanm ak patenè atravè eta a, n ap travay pou anpeche espès anvayisan fè dega nan kominote agrikòl 

nou an ak pami konsomatè yo. Semèn Sansibilizasyon sou Espès Anvayisan mete aksan sou enpòtans 

pou nou angaje syantifik benevòl pou ede detekte ak rapòte enfestasyon byen bonè lè ap gen plis chans 

pou reyisi eliminasyon yo.”  

 

Hilary Smith, Prezidan Invasive Species Council te di konsa, “Li klè espès anvayisan se yon kesyon 

enpòtan nan New York, epi nou aplodi eta a pou mezi li pran pou bloke eskalad la pou byen lanati. Se 

estraòdinè pou wè ajans eta, gouvenman lokal, endistri, enstitisyon akademik, òganizasyon anviwonman 

ak gwoup sitwayen kap travay ansanm pou fè prevansyon ak jesyon espès anvayisan. Atravè Semèn 

Sansibilizasyon sou Espès Anvayisan n ap pale ak yon sèl vwa pou di ‘New York merite pwoteksyon – ou 

ka ede, isit la menm’.”  

 

Kèk nan espès anvayisan, tankou miryofil , zèb vyolèt ak milpat japonè ki prezan nan New York depi plizyè 

dizèn lane, sa ki diminye kalite anviwonman ak pwodiktivite agrikòl. Te gen lòt ki te rive pa twò lontan, 

tankou agril frèn, idrila ak viris varyòl pye prin. Souvantfwa ou ka fè prevansyon anvayisman sa yo.  

 

Prekosyon lè w ap fè Bato Plezans 

 

Li enpòtan anpil pou moun kap fè bato, pechè ak lòt fanatik aktivite rekreyasyon pou yo pran prekosyon 

pou yo pa transpòte espès sa ak lòt espès anvayisan, sitou apre yo fin kite dlo yo konnen ki enfeste ak 

espès anvayisan ki viv nan dlo. 

 

Pwòp, Vidanje & Sèk – Enspekte ekipman pèch ak bato ou epi retire tout labou, plant ak lòt òganis ki ka 

kole sou yo. Yon fwa ou fin netwaye yo, asire w tout ekipman yo byen vidanje, veye sitou zòn anba fizlaj 

la, vivye ak rezèvwa apa nan bato. Sechaj se mekanis “dezenfeksyon” ki pi efikas la epi li gen mwens 

chans pou gate ekipman sansib ak rad. Tout ekipman pèch ak bato, rad ak lòt ekipman dwe sèk nèt 

anvan yo deplase ale sou lòt dlo. Sa ka pran yon semèn oswa plis depandan tip ekipman an, kote li stoke 

ak kondisyon meteyo yo. Yon règ general fondamantal se pèmèt owmwen 48 èdtan pou seche pi fò 

ekipman pèch ak bato ki pa absòban nan nivo imidite relatif nan 70 pousan oswa pi piti. Mezi dwe pran 

pou desenfekte ak fòs ekipman pèch ak bato si yo pa ka seche anvan itilizasyon yo nan lòt dlo.  

 

DEC te adopte nouvo regleman ki mande pou moun nan bato retire tout plant vizib ak materyèl bèt nan 

bato, trelè ak ekipman ki gen pou wè ak sa, epi pou vidanje bato anvan yo lanse ak apre yo soti sou tè DEC.  

 

Transpò ak Itilizasyon Bwa Chofaj 

 

DEC konseye rezidan yo tou pou yo itilize bwa chofaj lokal epi enfòme yo, chache epi rapòte sou espès 

anvayisan. Gen yon lwa anvigè ki entèdi moun enpòte bwa chofaj nan New York sòfsi bwa yo trete ak 

dife pou tiye pès. Lwa a tou limite transpò bwa chofaj ki pa trete sou yon distans ki pa depase 50 mayl 

apati kote li soti a. Nan transpòte bwa chofaj, gen posiblite pou gaye maladi ak ensèk anvayisan ki ka 

tiye byen vit yon gwo kantite pye bwa. Rezidan ak vizitè dwe itilize bwa chofaj lokal epi enfòme yo, 

chache epi rapòte sou espès anvayisan. 

 

Aktivite Semèn Sansibilizasyon Espès Anvayisan 

 

Gen lòt enfòmasyon ak yon lis konplè plis pase 100 aktivite sou sit entènèt Semèn Sansibilizasyon Espès 

Anvayisan NY la http://nyis.info/blog. Men yon echantiyonaj ki soti nan tout eta a: 

 

Adirondacks:  

8 jiyè, Senpozyòm sou Prich ak Pis nan Pye Pen, Indian Lake Ski Hut, Indian Lake 

 

Capital/Mohawk: 

12 jiyè, Vizit Gide pou Wè Jan Pès ak Plant Anvayisan Fòme Ekosistèm Forè ak Jaden nou yo, 

Rensselaerville 

 

Catskills:  

11 jiyè, Invasive Species Stream Walk, Neversink Stream Program, Catskill 

 

Finger Lakes: 

7 9 jiyè, Fòmasyon Pwofesè Espès Anvayisan, Finger Lakes Institute, Geneva 

 

Long Island: 

12 jiyè, Garlic Mustard Pull, Knotweed Dig and Barbecue, Tanners Pond Environmental Center, Garden 

City 

 

Ba Hudson: 

12 jiyè, Vizit Gide NY Botanical Garden Native and Invasive Plant, Bronx 

 

St. Lawrence Eastern Lake Ontario: 

12 jiyè, Sipèvizyon Benevòl Espès Anvayisan, Mete Bato nan Dlo nan Pine Grove, Pulaski 

 

Rejyon Lwès NY:  

9 jiyè, Fòmasyon ak Jounen Travay sou Espès Anvayisan, Tifft Nature Preserve, Buffalo 

